
喃謨世尊阿竭盧香世界寶月光明照耀如來【誦七遍】【2022/1/20 日 1.40 P.M.】 
Namo bhagavate agaru-gandha-loka-dh2tu ratna-candra-prabh2s2ya 
tath2gat2ya arhate samyak-sa3buddh2ya. 
 

世尊阿竭盧香世界寶月光明照耀如來陀羅尼【誦七遍】【2022/1/20 日 2.50 P.M.】 
Namo bhagavate agaru-gandha-loka-dh2tu ratna-candra-prabh2s2ya 
tath2gat2ya arhate samyak-sa3buddh2ya. Tadyath2 o3, bhagavan 
anabhil2pya-anabhil2pya-parivarta gu5a-2laya pra5idh2na-va0it2-
mah2-tejo-bala adhi=6hita3, citta-sthito-sam2dhi-va0am ananta 
buddha-dharma-ko0a anu-pr2pte sv2h2. 【誦七遍】         
 

不空摩尼供養北方阿竭盧香世界寶月光明照耀如來真言【誦七遍】 

Om, amogha ma5i p9j2 mantra pra-sava vi-kurvite, samanta agaru-
gandha-loka-dh2tu ratna-candra-prabh2sa tath2gata vi=ayam 2-
bhara5a gandha-sugandha ma5i-ratna gandha-pu=pa pra-var=a5a 
sv2h2.  
 

經文: 

佛告長老大迦葉：當知諸佛如來之德不可思議！北方去此五十萬佛剎，有世界名阿

竭流香，其國有佛，號寶月光明如來、應供、正遍知，明行足、善逝、世間解、無

上士、調御丈夫、天人師、佛、世尊，度人無量。迦葉！若族姓男、族姓女，其有

得聞寶月光明如來名者，歡喜信樂，持諷誦念，此等衆生，後世所生之處，得不中

止三昧正定；若三昧時，自見諸佛轉尊法輪，悉能總持諸佛之法；在所生處，常為

眾生闡揚大法；辯才清妙，於眾特尊；諸所欲求，從願悉得。所以者何？其佛世

尊，本求道時，興此誓願：吾成正覺，聞我名者，令使得此三昧定意，從初發意，

至于成道，於其中間，常得此定，未曾中失！於是世尊而歎頌曰： 
    

   度五十萬諸佛剎， 有世界名阿竭流， 其國有佛號寶月， 光明晃昱甚巍巍。 

   其有得聞此尊名， 便為已得所依仰， 後生之處則得禪， 精進智慧無中止。 

   名聲普達光圍繞， 其人見佛在剎土， 為諸眾生廣興演， 諸佛導師所說法。 

   一切諸事無堅固， 觀諸法中無所起， 普當慈哀於一切， 於諸禪中得自在。 

   已能發行如是意， 都了三塗無恚忿， 審諦解了悟無我， 無所有者非無有。 

   諦了諸事無所得， 於此中間所興法， 如是法者無所住， 求了表識無表識。 

   此二俱空亦無性， 興顯如是無我法， 無表識者是空義， 當審諦說此妙法。 

   表識可了不可了， 此二俱轉於癡慧， 諦觀此二俱清淨， 亦不復見諸法垢。 

   所說法者無所猗， 都了無依波羅蜜， 譬如月行於空中， 其所說法無所猗。 

   如此妙法興世間， 於三界中無所著， 菩薩法中無所依， 解如是者一切智。 



   解了此法為人說， 若能解達無猗法， 審諦分別如是者， 其人則為近大智。 

   慧者得聞無依句， 終無復有狐疑計， 其人解了如是者， 於世獨達無所諮。 

   暢達如是大智慧， 號曰特尊無上士。 

